
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
Gle-E직이 |
প্ৰত্যেকটিতে বড় বড় মূৰ্ত্তি খোদিত । এই মণ্ডপের একাংশ পড়িয়া গিয়াছিল, লক্ষাধিক মুদ্রা ব্যয়ে তাহার জীৰ্ণ-সংস্কার সাধিত হইয়াছে। এস্থানে একটা প্ৰকাণ্ড প্রস্তর-বিনিৰ্ম্মিত রথ পতিত দেখিলাম, শুনিলাম যে ইহা চন্দ্ৰঢোল নামক জনৈক রাজা নিৰ্ম্মাণ করাইয়া দিয়াছিলেন, পূর্বে ইহাতে ব্যঙ্কটেশ্বরের রথ হইত, এখন তাহা হয় না । এস্থানে স্বামীতীর্থে সুান করিতে হয়। দেবালয় তিনটী ভিন্ন ভিন্ন প্রাচীর দ্বারা বেষ্টিত, বাহিরের প্রাচীর কৃষ্ণবৰ্ণ গ্রেনাইট প্রস্তর দ্বারা নিৰ্ম্মিত, তাহার এক পার্শ্বে একটা খোদিত লিপি (inscription) দেখিলাম। এই প্ৰাচীর দৈর্ঘ্যে ১৩৭ গজ ও প্রস্থে ৮৭ গজ। মন্দিরের দ্বার সমীপে একটী ক্ষুদ্র গপুরাম অবস্থিত, ছোট হইলেও ইহার শিল্প-নৈপুণ্যাদি প্ৰশংসনীয়। দেব-মন্দির মধ্যে চতুভুজ বিষ্ণু মূৰ্ত্তি দণ্ডায়মান অবস্থায় বিরাজিত । ইহার দক্ষিণের এক হস্তে চক্ৰ, অপর হস্ত নিম্নাভিমুখে পৃথিবীর দিকে। বামদিকের এক হস্তে শঙ্খ ও অপর হস্ত পদ্ম দ্বারা সুশোভিত। এই মূৰ্ত্তির সহিত শক্তি না থাকায় কেহ কেহ বলেন যে পূর্বে ইহা কেবল শিব মূৰ্ত্তি ছিল, রামানুজের যত্নে এই মূৰ্ত্তিতে শঙ্খ-চক্ৰ শোভিত দুইখানি সোনার হাত যুড়িয়া দিয়া বৰ্ত্তমান যুগে বিষ্ণু বলিয়া কীৰ্ত্তিত হইতেছে। প্ৰবাদ এইরূপ যে কুলোণ্ডুঙ্গ ঢোলের পুত্র তোণ্ডমল চক্রবর্তী এই প্ৰসিদ্ধ মন্দির প্রতিষ্ঠা করিয়াছিলেন । এই মন্দিৱস্থ দেবের দর্শনের ভিন্ন ভিন্ন রূপ দক্ষিণ দিতে হয় ; দেবের দুগ্ধ সুনি দেখিতে হইলে ১৩২ টাকা, তুলসী দ্বারা সহস্ৰ নাম অৰ্চনা ৭২ টাকা ও কপূরালোকে দেবতা দর্শন করিতে হইলে এক টাকা দিতে হয়। বেলা ১২টা হইতে ২টা পৰ্য্যন্ত অৰ্চনা ইত্যাদি হইয়া থাকে । এই দেবলয়ের বার্ষিক আয় প্রায় ২১ একুশ হাজার টাকা ও ব্যয় পনের হাজার টাকা। দক্ষিণাত্যের অন্যান্য দেবালয়ে যেমন সেবাদাসী আছে এখানে তদ্রুপ নাই। যে সকল মহাত্মারা এই দেব-মন্দিরের উন্নতিকল্পে অকাতরে অর্থব্যয় করিয়াছিলেন অদ্যাপিও মন্ত্র-পুষ্পের সহিত র্তাহাদের নাম উচ্চারিত হইয়া থাকে। দেবালয়ের হস্তলিপি হইতে র্তাহাদের সম্বন্ধে এইরূপ বিবরণ অবগত হওয়া যায় যে, রাজা পরীক্ষিত প্ৰাঙ্গণের দ্বিতীয় প্রাচীর ও র্তাহার পুত্র জন্মেজয় বহির্ভাগের প্রাচীর নিৰ্ম্মাণ করাইয়া দিয়াছিলেন, পরে বিক্রম

		 এই পাতা শেষ সম্পাদিত হয়েছে ১৭:৩৩টার সময়, ১ সেপ্টেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

